
 
 

 

 2تر 1 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۷۰/۵۰/۳۲۰۲                             آمنه فنا
 
 

 
 ارمان 

 
 کاشکې شعر مې 

 لکه ستا لمرین نظر وای 
 ځلېدونکی 

 موسېدونکی 
 توری توری یې 

 ستا دوو ګور ګورو سترګو 
 غوندې خوږ وای 
 کاشکې شعر مې 

 لکه ستا بې جوړې حسن 
 زه یې روغه لېونۍ وای 

 روح په لمن  ستا د 
 اوښکه اوښکه توی وای 
 لکه حس د میینتوب وای 

 کاشکې شعر مې 
 وږم ستا د غیږ لرلی 

 ستا د ګل مخ، 
 ستا د ټڼډې، 

 د خولو په شبنم لوند وای 
 کاشکې شعر مې 

 لکه ستا سمندر زړه وای 
 موسیقي یې 

 لکه ستا د زړه درزا وای 
 په رګ رګ کې یې روانه 
 د خوږې مینې رڼا وای 

 کاشکې شعر مې 
 لکه ستا لمړی دیدن وای 

 کیفیت یې 
 نا آشنا وای 

 لکه ستا پسته اروا وای 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 روح او زړه مې ورمیین وای 
 کاشکې شعر مې 

 لکه ستا کوثري غږ وای 
 ما په لپو لپو څښلی 
 سپېره خیال کې مې 

 جنت راټوکېدلی
 کاشکې شعر مې 

 لکه ستا تاوده لاسونه 
 له کنګل وجود نه تاو وای 

 زه یې غیږ کې 
 رپېدلی له پاڼه 

 کاشکې شعر مې 
 لکه ستا غرقې مچکې 
 ستا خبرې مرغلرې 

 زما غاړه کې امېل وای 
 خوشبویي یې د لونګو 

 له ټټر زما ختلی 
 کاشکې شعر مې 
 کاشکې شعر مې 

 لکه ته وای ته وای ته وای 
 او میین پرې زما زړه وای 

 

 ـ فنا  آمنه#

